
 
 

Løgtingslóg  
 

um 
 

samsýning og eftirløn til løgtingsfólk 
 

Samsýning og kostnaðarendurgjald 
 

§ 1. Løgtingsfólk verða samsýnt 
samsvarandi 34. lønarflokki í 
tænastumannalógini. 
Stk. 2. Afturat samsýningini eftir stk. 1 
verður veitt tingfólkum árligt 
kostnaðarendurgjald, grundað á reglurnar 
um endurgjald til tænastu- og starvsmenn, 
soleiðis: 
1) Flutningskostnaður við egnum bili við 

Strandfaraskipum Landsins 100 ferðir 
aftur og fram árliga. 

2) Koyripeningur og tunnilsgjald millum 
heimstað og Tórshavn 100 ferðir aftur 
og fram árliga, roknað eftir stytstu 
farleið og við bíligasta tunnilsgjaldi. 

3) Tímapeningur fyri 10 tímar dagliga í 
100 dagar, tó fyri tingfólk búsitandi í 
Suðuroy fullur dagpeningur í 100 
dagar. 

4) Tingfólk búsitandi í Tórshavn, Hoyvík, 
á Argjum og Hvítanesi fáa ikki 
kostnaðarendurgjald. 

Stk. 3. Tingfólk, sum í 
landsfólkayvirlitinum er skrásett at hava 
bústað uttanfyri Suðurstreymoy, men kann 
haldast at hava fast tilhald í Tórshavnar 
kommunu, fær sum endurgjald fyri 
eykaútreiðslur í hesum sambandi 
samsýning sbrt. stk. 2, nr. 1, 2 og 3 50 
ferðir árliga, roknað eftir stytstu farleið 
millum Tórshavn og skrásetta bústaðin. 
Løgtingsins formansskapur tekur avgerð í 
ivamálum. 
Stk. 4. Sum endurgjald fyri útreiðslur, ið 
standast av arbeiðinum sum løgtingsfólk, 
verður veitt hvørjum tingfólki eitt 
kostnaðarískoyti uppá 2.000 kr. um 
mánaðin. Gjøldini sambært stk. 2-4 eru 
skattafrí. 
Stk. 5. Næstformonnum tingsins og 
nevndarformonnum sambært §§ 24 og 25 í 

tingskipanini verður veitt samsýning, sum 
er 30.000 kr. árliga. Um tingfólk røkir 
fleiri størv eftir 1. pkt., fær tað bert eina 
samsýning. 
Stk. 6. Í sambandi við ferðing uttanlands í 
løgtingsørindum verður veitt 
ferðaendurgjald og dag- og tímapeningur 
eftir somu reglum, sum eru galdandi fyri 
tænastumenn landsins. 
Stk. 7. Fyri hvønn tingdag, tingfólk ikki 
møtir á løgtingsfundi, verður gjørdur 
frádráttur í kostnaðarendurgjaldinum, sum 
er 1/100 av endurgjaldinum. 
Løgtingsumsitingin ger frádráttin upp á 
hvørjum ári í juni mánaði. 
 
§ 2. Samsýningarnar og kostnaðarendur-
gjaldið eftir § 1 verða goldnar við 1/12 
mánaðarliga afturút frá tí, at Løgtingið 
hevur góðkent valbrævið hjá viðkomandi 
løgtingsfólki, og til endan á tí mánaði, 
løgtingsfólk leggur tingsessin frá sær. 
Stk. 2. Verður løgtingsfólk ikki afturvalt 
ella má leggja tingsessin frá sær vegna 
sjúku, fær tað samsýning sambært § 1, stk. 
1 í ein mánað fyri hvørt árið, tað hevur 
havt sess á tingi, tó í minsta lagi 3 mánaðir 
og í mesta lagi 6 mánaðir. Hevur 
løgtingsfólkið aðra lønarinntøku í 
fráfaringartíðarskeiðinum, verður hendan 
mótroknað í fráfaringarsamsýningini. Doyr 
løgtingsfólk, fáa hjúnafelagi ella børn 
undir 18 ár samsýning eftir § 1, stk. 1 í 6 
mánaðir. 
Stk. 3. Løgtingsfólk, sum fær farloyvi úr 
tinginum vegna sjúku, ella tí tað hevur 
fingið farloyvi at fara uttanlands í 
løgtingsørindum, varðveitir rættin til 
samsýning. 
Stk. 4. Løgtingsfólk hava rætt til farloyvi 
uttan frádrátt í samsýning eftir § 1, stk. 1 í 
sambandi við barnsburð og ættleiðing eftir 



 

reglunum, sum eru galdandi fyri 
tænastumenn. 
Stk. 5. Løgtingsfólk, sum fáa farloyvi í 
sambandi við, at tey gerast landsstýrisfólk 
ella av øðrum orsøkum enn teimum, sum 
eru nevndar í stk. 3-4, missa rættin til 
samsýning frá tí degi, tey fáa farloyvi úr 
tinginum, til tann dagin, tey taka við aftur 
løgtingssessinum. 
 

Serreglur viðvíkjandi varafólkum 
 
§ 3. Varafólk fyri løgtingsfólk fær 
samsýning frá tí degi, tað hevur fingið 
tingsins góðkenning, ella um tað tekur við 
seinni, so frá hesum degi, til tað fer frá. 
Fyri tíðarskeið, sum eru minni enn 30 
dagar, verður samsýningin roknað sum 
1/30 av samsýningini fyri hvønn dagin, tað 
hevur sæti á tingi. Varafólk, sum hevur 
tikið sæti á tingi av aðrari orsøk enn fyri 
løgtingsfólk, sum er vorðið landsstýrisfólk, 
og sum fær farloyvi úr tinginum, hevur 
ikki rætt til samsýning í 
farloyvistíðarskeiðnum. 
Stk. 2. Varafólk, sum hevur havt sæti á 
tingi í meira enn 6 mánaðir samanlagt í 
einum valskeiði, og sum framvegis situr á 
tingi 2 mánaðir áðrenn løgtingsval, men 
sum ikki verður valt, fær samsýning eftir § 
1, stk. 1 svarandi til 1 dag fyri hvørjar 8 
dagar, viðkomandi hevur havt sæti á tingi, 
tó í minsta lagi í 1 mánað og í mesta lagi í 
6 mánaðir. 
Stk. 3. Varafólk, sum hevur havt sæti á 
tingi í eitt ár ella meira í einum valskeiði, 
fáa, um tey missa sessin í valskeiðnum, 
fráfaringarsamsýning í 1 dag fyri hvørjar 8 
dagar, viðkomandi hevur havt sæti á tingi, 
tó í mesta lagi í 6 mánaðir. 
Stk. 4. Hevur varafólk aðra lønarinntøku í 
fráfaringartíðarskeiðinum, verður hendan 
mótroknað í fráfaringarsamsýningini. 
 

Farloyvi og hjástørv 
 

§ 4. Løgtingsfólk, sum er í starvi hjá 
landinum, eini kommunu, kommunalum 
felagsskapi, landsfyritøku ella hjá einum 
konsessioneraðum felag, hevur rætt til 

farloyvi úr starvi sínum. Løgtingsfólk, sum 
hevur starv hjá einum stovni eftir 1. pkt. 
ella hjá ríkinum, kann í mesta lagi starvast 
50% av tíðini í hesum starvi, meðan tað er 
løgtingsfólk ella varafólk fyri løgtingsfólk. 
 

Eftirløn 
 
§ 5. Løgtingið rindar tingfólkum upp í 
15% av samsýningini, sbrt. § 1, stk. 1 
afturat í eftirløn í eina eftirlønarskipan, 
góðkend av landsstýrinum.  
Eftirlønarprosentið verður ásett sambært 
skjali 1 í mun til, hvussu leingi tingfólkið 
ávikavist hevur sitið á tingi og hevur verið 
landsstýrisfólk eftir gomlu 
eftirlønarskipanunum. § 2, stk. 1 í 
eftirlønarlógini er ikki galdandi fyri 
løgtinsfólk, við atliti at løgtingssamsýning. 
 

Løgtingsformaðurin 
 
§ 6. Løgtingsformaðurin fær eina 
samsýning, sum er 130% av 40. 
lønarflokki í tænastumannalógini. 
Stk. 2. Hevur løgtingsformaðurin fastan 
bústað uttanfyri høvuðsstaðarøkið, kann 
hann flyta til høvuðsstaðin í ein bústað, 
sum Løgtingið rindar. 
Stk. 3. Løgtingsformaðurin fær afturat 
samsýningini í stk. 1 árligt 
kostnaðarendurgjald, grundað á reglurnar 
um endurgjald til tænastu- og starvsmenn, 
soleiðis: 
1) Flutningskostnaður við egnum bili við 

Strandfaraskipum Landsins 200 ferðir 
aftur og fram árliga. 

2) Koyripeningur og tunnilsgjald millum 
heimstað og Tórshavn 200 ferðir aftur 
og fram árliga, roknað eftir stytstu 
farleið og við bíligasta tunnilsgjaldi. 

3) Løgtingsformenn úr Tórshavn, Hoyvík, 
á Argjum og Hvítanesi fáa ikki 
kostnaðarendurgjald. 

Stk. 4. Løgtingið útvegar og rindar fyri 
allar neyðugar samskiftisútreiðslur. 
Stk. 5. Formansskapurin í Løgtinginum 
ásetir nærri reglur um ferðing í 
embætisørindum og um 
samskiftisútreiðslur sbrt. stk. 3 og 4. 



 

Stk. 6. Løgtingið rindar upp í 15% av 
lønarsamsýningini, sambært stk. 1, afturat 
í eftirløn í eina eftirlønarskipan, góðkend 
av landsstýrinum. Eftirlønarprosentið 
verður ásett sambært skjali 1 í mun til, 
hvussu leingi løgtingsformaðurin ávikavist 
hevur sitið á tingi og hevur verið 
landsstýrisfólk eftir gomlu 
eftirlønarskipanunum. § 2, stk. 1 í 
eftirlønarlógini er ikki galdandi fyri 
løgtinsformannin við atliti at 
løgtingsformanssamsýning. 
 
§ 7. Tá løgtingsformaður fer frá, fær hann 
løgtingsformanssamsýning í 6 mánaðir, 
um hann hevur verið tingformaður longri 
enn eitt ár. Hevur hann verið tingformaður 
í styttri skeið, fær hann samsýning í 3 
mánaðir. 
 
§ 8. Hevur løgtingsformaðurin, tá hann 
tekur við, størv í almennari tænastu ella 
privatum virkjum, samtøkum ella 
stovnum, skal hann vanliga siga tey frá 
sær. Tó kann hann í hendinga førum við 
samtykki frá floksforfólkunum á tingi  
halda tílíkum størvum, um formaðurin ikki 
heldur, at tey kunnu hava við sær 
trupulleikar í røkjanini av embætisskyldu 
hansara. Floksforfólkini á tingi skulu í 
seinasta lagi 14 dagar eftir, at tey hava 

fingið umsókn formansins, svara honum, 
og boðar formaðurin síðani tinginum frá, 
hvørji størv hann hevur fingið loyvi at 
hava. 
Stk. 2. Løgtingsformaðurin má ikki taka 
móti nøkrum av teim í stk. 1 nevndu 
størvum, meðan hann situr sum 
løgtingsformaður. 
 

Gildiskoma 
 
§ 9. Henda løgtingslóg kemur í gildi, tá ið 
nýtt løgting verður sett sambært § 9, stk. 2 
í stýrisskipanarlógini eftir fyrst komandi 
løgtingsval. Samstundis fer úr gildi 
løgtingslóg nr. 12 frá 18. februar 1999 um 
samsýning og eftirløn løgtingsmanna. 
Stk. 2. Løgtingslóg nr. 12 frá 18. februar 
1999 um samsýning og eftirløn 
løgtingsmanna hevur tó framvegis gildi 
fyri løgtingsmenn, og hjúnafelaga ella 
børn, sum sita, ella hava sitið á tingi 
úrgildissetanardagin. Eftirlønaraldurin 
hækkar tó ikki eftir nevnda dag. 
Stk. 3. Tingfólk, sum sótu á tingi undan 
løgtingsvalinum sbrt. stk. 1, og sum halda 
fram í tingsessinum aftaná valið, fáa 
útgoldið samsýning sambært § 1, stk. 1 
fyri tann mánaðin, tá nývalda tingið tók 
við. 
 

 
 
 
 
 
 



 

Skjal 1 
Eftirlønargjaldsprosent 

 
Ár í Løgtinginum við tænastumannalíknandi eftirløn niðureftir og ár í Landsstýrinum við 
tænastumannalíknandi eftirløn tvørturum: 
 
--- 0 1 2 3 4 5 6 7 8 
 0 15 13 11 9 7 5 3 2 0 
 1 14 12 10 8 5 4 2 1 
 2 13 11 9 7 4 3 1  
 3 12 10 8 5 3 2   
 4 11 9 7 4 2 
 5 10 8 5 3 1 
 6 9 7 4 2 
 7 8 5 3 1 
 8 7 4 2 
 9 6 3 1 
10 5 3 
11 4 2 
12 3 1 
13 3 
14 2 
15 1 
16 0   
 
 
 
  



 

 

 

Samtykt á Løgtingi hin 17. mai 2024 við 26-0-1 atkvøðum. 

 

 

forkvinna 

                          / 

                                             skrivari 

 

Borið saman við samtykta løgtingslógaruppskotið og funnið beint. 

 

Á LØGTINGI, 21. mai 2024 

 

stjóri 

